
GOUVÈNÈ CUOMO ANONSE LÈT REKÒMANDASYON LAPOLIS POU MANM 

PATWOUY YO KI TE DEKOUVRI APARÈY EKSPLOZIF ENPWOVIZE AN APRE 
BONBADEMAN CHELSEA AN 

 
Sèjan Timothy M. Sikorski ak Sèjan Jason F. Delos-Santos yo Kalifye Kounye a 

Pou Prim Brummer an, ki se Pi Gwo Onè Lapolis Eta a 

Klike pou Kapab Wè Lèt Rekòmandasyon yo pou Sèjan Timothy M. Sikorski ak 
Sèjan Jason F. Delos-Santos 

 
 
Gouvènè Andrew M. Cuomo te anonse jodi a ke Sèjan Timothy M. Sikorski ak Sèjan 
Jason F. Delos-Santos nan Lapolis Eta New York lan, yo chak te resevwa yon Lèt 
Rekòmandasyon poutèt jefò yo pou lokalize epi sekirize yon aparèy eksplozif 
enpwovize (improvised explosive device, IED) ki pa’t ko detone nan dat 17 Septanm lan 
nan vwazinaj Chelsea an nan Vil New York. Sèjan Sikorski ak Sèjan Delos-Santos te 
jwenn aparèy lan kèlke èdtan sèlman apre yon lòt te fin eksploze nan yon lòt zòn ki yon 
ti jan pi lwen, ki te blese 31 moun. Lèt Rekòmandasyon yo asire ke Sèjan Sikorski ak 
Sèjan Delos-Santos yo kounye a kalifye pou yon Prim Rekòmandasyon Sipèentandan 
an (Commendation Award), ak Prim Brummer an (Brummer Award), ki se pi gwo onè ke 
Lapolis Eta a bay chak ane.  
 
“Nan vijilans dènye atak laterè sa sou New York, Sèjan Sikorski ak Sèjan Delos-Santos 
te demontre kouraj ak jenewozite ki se ekzanp Lapolis Eta New York lan, nan mete 
pwòp sekirite pa yo an danje pou pwoteje zanmi Nouyòkè yo,” se sa Gouvènè Cuomo 
te deklare. “Yo te santi enpak travay yo an pi lwen ke Empire State, epi mwen fyè pou 
mwen onore yo pou ewoyis ak bravou enkwayab yo an.” 
 
Sèjan Sikorski ak Sèjan Delos-Santos te nonmen nan vwazinaj Chelsea an pou asiste 
nan rechèch bonb adisyonèl yo apre eksplozyon an nan West 23rd Street. Manm 
Patwouy yo te reponn a yon apèl radyo pou yon aparèy sispèk ke yo te dekouvri nan 
West 27th Street. Nan senk minit apre yo te rive, Sèjan Sikorski ak Sèjan Delos-Santos 
te dekouvri kaswòl kwison ak presyon koulè ajan an, ki te vlope ak tep, epi ki te gen 
plòg li yo ki t’ap pandye deyò, epi yo te idantifye li imedyatman kòm yon IED. Yo te 
imedyatman fè tout moun ki te kanpe pre zòn lan yo evakye, epi yo te rele pou mande 
asistans pou fèmen lari ki te pre an pou trafik yo, epi sekirize aparèy lan ke yo te 
konfime pi ta ke li te yon IED. 
 
George P. Beach II, ki se Sipèentandan Lapolis Eta New York lan, te deklare, “Nou 
felisite Sèjan Delos-Santos ak Sikorski poutèt bravou ak lidèchip yo nan dat 17 

https://www.governor.ny.gov/sites/governor.ny.gov/files/atoms/files/Sikorski_Letter.pdf
https://www.governor.ny.gov/sites/governor.ny.gov/files/atoms/files/Delos-Santos_Letter.pdf


Septanm lan. Aksyon ou yo te ede anpeche potansyèl blese fizik grav oswa lanmò de 
yon pakèt inosan sivil. Pèfòmans ou te demontre yon nivo pwofesyonalis ki te nan pi 
bon tradisyon Lapolis Eta New York lan. Nou felisite ou pou yon bon travay.” 
 
Sèjan Timothy M. Sikorski te yon Manm Lapolis Eta New York lan depi 2007. Natif natal 
Staten Island lan te gradye nan St. John’s University epi te sèvi nan Depatman Lapolis 
Vil New York lan de 2003-2007. Li estasyone aktyèlman nan Patwouy NYC (Troop 
NYC) nan Manhattan lan. Sèjan Sikorski marye epi li gen de pitit. 
 
Sèjan Jason F. Delos-Santos te grandi nan Konte Rockland, epi te vin yon Manm 
Patwouy Eta New York an 2008. Li te sèvi anvan antan ke yon Sèjan nan United States 
Marine Corps lan de 2000-2005, epi antan ke yon ofisye lapolis nan Depatman Lapolis 
Vil New York lan de 2005-2008. Li estasyone aktyèlman nan Patwouy NYC nan 
Manhattan lan.  

